
				এই পাতাটির মুদ্রণ সংশোধন করা প্রয়োজন। 
কৰ্ম্মের উমেদার । ఫిరి
উপর চাপ দিলেই অমর ধুলির মত গুড়াইয়া সকলে মিলিয়া একাকার হইয়া যাই ; তা’ সে ব্রহ্মণ্য শক্তিই হৌক আর রাজন্য শক্তিই হৌক, শাস্ত্রই হোক আর শস্ত্রই হোক। যুরোপীয় প্রকৃতি কিছু দিন এরূপ উপদ্রব সহ্য করিয়া অবশেষে বিদ্রোহ উপস্থিত করে। যেখানে যে কারণেই হৌক যখনি তাহার মনুষ্যত্বের উপর বন্ধন অ’ট হইয় আসে তখনি সে অধীর হইয়া উঠিয়া তাহা ছিন্ন করিবার চেষ্টা করে—সে ধৰ্ম্মের বন্ধনই হৌক আর কৰ্ম্মের বন্ধনই হৌক ।
যুরোপের মনুষ্যত্ব এইরূপ জীবন্ত এবং প্রবল থাকাতেই সহজে কোন বিকারের আশঙ্কা হয় না । কোনরূপ বাড়াবাড়ি ঘটিলেই আপনিই তাহার সংশোধনের চেষ্টা জাগিয়া উঠে। রাজা প্রজার স্বাধীনতায় একান্ত হস্তক্ষেপ করিলে যথাসময়ে রাষ্ট্রবিপ্লব ঘটিয়া উঠে-শাস্ত্র ও পুরোহিত ধৰ্ম্মের ছদ্মবেশে মানবের স্বাধীন বুদ্ধিকে শৃঙ্খলিত করিবার চেষ্টা করিলে ধৰ্ম্মবিপ্লব উপস্থিত হয়। এইরূপে, মানুষ যেখানে স্বাধীন এবং স্বাধীনতাপ্রিয় সেখানে সত্বরই হোক বিলম্বেই হৌক সংশোধনের পথ মুক্ত আছে । সেখানে রোগ আরম্ভ হইলে একেবারে মৃত্যুতে গিয়া শেষ হয় না। যাহারা আপনার ধৰ্ম্মবুদ্ধি এবং সংসারবুদ্ধি, দেহ এবং মনের প্রত্যেক স্বাধীনতাই বহুদিন হইতে পরের হাতে সমর্পণ করিয়া জড়বৎ বসিয়া আছে, গ্রন্থবৎ আচার পালন করিতেছে, তাহাদের মধ্যে কোন একটা নূতন বিপৎপাত হইলে স্বাধীন প্রতিকারচেষ্টা প্রবল হইয় উঠে না, উত্তরোত্তর তাহার চরম ফল ফলিতে থাকে-জর আরম্ভ হইলে বিকারে গিয়া দাড়ায় ।

